
Sidang Jumaat Yang Dirahmati Allah,

Saya berpesan kepada diri saya dan tuan-tuan sekalian, marilah kita
bertagwa kepada Allah SWT, dengan melaksanakan segala perintah-Nya
dan menjauhi segala larangan-Nya. Kita juga perlu menyeru orang-orang
di sekitar kita mematuhi perintah Allah SWT dan menjauhi segala

larangan-Nya.
Sidang Jumaat Yang Dirahmati Allah,

Islam yang kita kasihi dan anuti ini telah sampai kepada kita di
Rantau Nusantara sejak Kurun Kedua Hijrah atau Kurun Kesembilan
Masihi lagi. Dakwah Islam telah berkembang dengan begitu pesat dan
pantas dalam dua ratus tahun pertama, sejak ia dimulakan oleh Rasulullah
s.a.w. Ini menunjukkan, para pendakwah Islam telah melaksanakan tugas
mereka dengan cemerlang walaupun menempuh jarak ribuan batu, sama

ada melalui jalan darat mahupun laut.

Semangat ini dapat dilihat dari ucapan seorang panglima tentera
Islam, ‘Ugbah bin Nafi’ ketika beliau sampai di pantai lautan Atlantik

selepas membuka wilayah Maghribi. Beliau berkata:

“Ya Allah, jika aku tahu di sebalik lautan ini ada daratan, nescaya

akan aku sampaikan Islam ke sana’.

Persoalan yang timbul sekarang adalah apakah rahsia di sebalik
kesungguhan mereka menyampaikan risalah Islam itu? Dan apakah pula

yang dapat kita hayati dan contohi daripada kesungguhan mereka?

Jawapannya tidak lain dan tidak bukan adalah, kefahaman terhadap

hukum dan kelebihan dakwabh itu sendiri.
Sidang Jumaat Yang Dirahmati Allah,

Ramai orang menyangka bahawa tugas menyampaikan seruan
Islam atau kerja menyampaikan apa sahaja mesej Islam adalah tugas
para ulama’ sahaja, sedangkan nas-nas Al-Quran dan hadis tidak
menyatakan begitu. Tugas mulia yang dipikul oleh para nabi ini
sebenarnya adalah kewajipan setiap Muslim di kalangan umat Nabi
Muhammad s.a.w. Oleh kerana baginda adalah rasul yang terakhir, ia
perlu diteruskan oleh umat baginda. Hukum wajib berdakwah atas setiap
orang ini dapat difahami berdasarkan hadis daripada Abdullah ibnu Amr

bahawa Rasulullah s.a.w bersabda:

‘jjjgs‘;\j*'b

“Sampaikanlah dariku walaupun satu ayat’.

‘et A\\

(Riwayat al-Bukhari)

Dalam konteks hidup bermasyarakat, Islam menetapkan perlunya
ada kelompok yang berperanan dalam melaksanakan tugas dakwah.

Firman Allah SWT dalam surah Ali ‘Imran ayat 104:

"Hendaklah di antara kamu satu puak yang menyeru (berdakwah)
kepada kebajikan (mengembangkan Islam), dan menyuruh berbuat segala
perkara yang baik, serta melarang daripada segala perkara yang salah
(buruk dan keji). Mereka yang bersifat demikian itulah orang yang

berjaya’.

Berdasarkan ayat tersebut, tugas dakwah itu merangkumi tiga

bidang iaitu;

Pertama : Kewajipan menyeru kepada kebajikan merupakan
tanggungjawab bagi setiap Muslim.

Kedua ; Kewajipan menyuruh kepada kebaikan iaitu dengan
menggunakan kuasa atau pengaruh yang ada pada kita.

Ketiga : Kewajipan melarang atau mencegah daripada

melakukan segala kemungkaran yang dilarang oleh Allah
SWT.

Ketiga-tiga bidang dakwah itu, perlu dilaksanakan secara bersama
bagi menjamin kelangsungan masyarakat Muslim patuh kepada perintah
Allah SWT.

Oleh kerana itu, tugas dakwah ini sangat penting sehingga ia
menjadi syarat kemuliaan ummah. Umat Islam hanya akan menjadi mulia
apabila kita melaksanakan tugas ini.

Firman Allah SWT dalam surah Fussilat ayat 33:

“Tidak ada seorang pun yang lebih baik perkataannya daripada
seorang yang menyeru kepada (mengesakan dan mematuhi perintah)
Allah, serta dia sendiri mengerjakan amal yang soleh, sambil berkata,
“‘Sesungguhnya aku tergolong di kalangan orang Islam (yang patuh
kepada Allah)”.

Sidang Jumaat Yang Dirahmati Allah,

Tanggungjawab dakwah itu hendaklah dilaksanakan sama ada
secara individu mahupun berjemaah. Bahkan, jika kita mengabaikannya,
Allah SWT mengancam dengan bala dan kebinasaan. Ancaman ini
dijelaskan dalam sebuah hadis Qudsi daripada ‘Aisyah R.A bahawa
Rasulullah s.a.w. bersabda;

“‘Wahai Manusia! Sesungguhnya Allah azza wajalla berfirman:
Suruhlah kepada perkara makruf dan cegahlah kepada perkara mungkar,
sebelum berlaku sesuatu keadaan apabila kamu berdoa kepada-Ku, Aku
tidak kabulkan doa kamu. Kamu memohon sesuatu kepada-Ku, Aku tidak
tunaikan dan jika kamu memohon pertolongan kepada-Ku, maka Aku tidak

memberi pertolongan kepada kamu”. (Riwayat al-Baihaqi)

Bani Israel pernah ditimpa bala apabila mereka mengabaikan tugas
dakwabh.
Firman Allah SWT dalam surah al-Ma’idah, ayat 78-79:

“Orang-orang kafir dari Bani Israil telah dilaknat melalui lidah (doa)
Nabi Daud dan Nabi Isa Ibni Maryam. Demikian itu disebabkan mereka

menderhaka dan selalu melampaui batas. Mereka antara satu sama lain

tidak pernah mencegah tindakan mungkar yang mereka lakukan.

Sesungguhnya amatlah buruka apa Yang mereka telah lakukan”.

Sidang Jumaat Yang Dirahmati Allah,

Justeru, dalam kesempatan yang berharga ini, marilah kita bersama-

sama memahami dan menghayati tugas dan tanggungjawab kita yang

sebenar di muka bumi ini. Antaranya ialah;

Pertama

Kedua

Ketiga

Keempat

Kelima

Keenam

Hendaklah bertanggungjawab melaksanakan tugas-
tugas dakwah yang wajib dilaksanakan oleh kita sebagai

umat Nabi Muhammad s.a.w.

Hendaklah berusaha untuk mengajak manusia ke arah

kebaikan dan mencegah kemungkaran.

Hendaklah bertanggungjawab menunaikan kewajipan ini
demi memenuhi tuntutan Allah supaya masyarakat

terhindar daripada ditimpa bala dan kemurkaan Allah.

Hendaklah mengamalkan sikap tegur-menegur apabila

melihat perkara mungkar di hadapan mata kita.

Hendaklah mengajak keluarga dan masyarakat kepada
kebaikan kerana Islam yang mahukan kita menjadi
masyarakat yang prihatin dan peka terhadap tingkah

laku manusia di sekeliling kita.

Hendaklah memberikan kerjasama kepada aktiviti-aktiviti

dakwah yang dijalankan.

“Dan orang-orang yang beriman lelaki dan perempuan, setengahnya
menjadi penolong bagi setengahnya yang lain. Mereka menyuruh berbuat
kebaikan, dan melarang dari berbuat kejahatan; dan mereka mendirikan
sembahyang dan memberi zakat, serta ta’at kepada Allah dan Rasul-Nya.
Mereka itu akan diberi rahmat oleh Allah; Sesungguhnya Allah Maha

Kuasa, lagi Maha bijaksana”.

(At-Taubat : 71)

Ya Allah, Engkaulah  Tuhan yang berkuasa, kami bersyukur
kehadrat-Mu yang melimpahkan rahmat dan nikmat, sehingga kami
dapat meneruskan usaha ke arah memperkukuhkan negara umat Islam
khususnya negeri Selangor, sebagai negeri idaman, maju, sejahtera dan

berkebajikan.

Justeru, kami pohon kehadrat-Mu ya Allah, tetapkanlah iman kami,
tingkatkanlah amal kami, kukuhkanlah perpaduan kami, murahkanlah
rezeki kami, tambahkan kami dengan ilmu dan kemahiran, suburkanlah
jiwa kami dengan akhlak mulia, lindungilah kami daripada ujian-Mu yang
berat seperti kemarau panjang, banjir besar, wabak penyakit,
persengketaan, kemiskinan dan lain-lain, supaya hidup kami akan

sentiasa bertambah makmur dan berkat.

Ya Allah, bukakanlah hati kami, untuk melaksanakan ibadah zakat
sebagaimana yang telah Engkau fardhukan. Berkatilah hidup orang yang
melaksanakan tuntutan berzakat, menyayangi fakir dan miskin. Sucikanlah
harta dan jiwa mereka, lindungilah golongan fugara’ dan masakin daripada

kekufuran dan kefakiran yang berpanjangan.

Demikian jua Ya Allah, tambah dan luaskanlah rezeki orang yang
mewakafkan hartanya di negeri ini, limpahkanlah nikmat iman dan
kesihatan yang berpanjangan kepada mereka, terimalah wakaf mereka

dengan ganjaran pahala yang berkekalan hingga ke hari akhirat.

